İNFORMASİYA AZADLIĞININ İNKİŞAFI KOALİSİYASI
Multimedia  
İnformasiya  Sistemləri  və  Texnologiyaları 
Mərkəzi

Dövlət orqanlarının rəsmi internet  saytlarının Monitorinqi 

HESABAT
 ( may, 2007 –  01 oktyabr, 2007 )
Giriş 
2005-ci ilin dekabrın 19 -da  “İnformasiya əldə edilməsi haqqında ” Qanunun  qəbulu ölkədə informasiya  azadlığı sahəsində  yeni  bir  mərhələnin əsasını qoydu.
Dövlət orqanlarının fəaliyyəti haqqında  vətəndaşların məlumatlandırılması əvvəllər qeyri-sistematik olaraq , əsasən də yalnız  ənənəvi KİV- lər  vasitəsilə  gerçəkləşdirilirdi. Adı çəkilən Qanunun qəbulundan sonra rəsmi informasiyanın ilk  mənbəyi kimi dövlət orqanının rəsmi internet resursunun rolu təsbit olundu.

Ən mühüm sosial-ictimai əhəmiyyətli informasiya məhz dövlət orqanlarının əlində olduğundan  bu faktor  olduqca mühüm əhəmiyyət kəsb edir. Dövlət orqanının rəsmi internet resursunun bir informasiya mənbəyi kimi təsdiq olunması vətəndaş-hökumət  münasibətlərini daha çevik  etməklə yanaşı, dövlət orqanının informasiya sahəsində öz məsuliyyətinin  artırılmasında mühüm  rol oynayır.
Bununla  belə ölkənin informasiya mühitində  baş  verənlər  göstərir ki,  əksər dövlət  qurumlarının rəsmi  saytları  onların fəaliyyətləri ilə  bağlı əsas informasiya mənbəyi olaraq hələlik formalaşma və ilkin inkişaf dövrünü yaşayır. 
Hüquqi əsaslar
Ölkədə  vətəndaşların informasiya  azadlığının gerçəkləşməsi üçün hüquqi-normativ baza son dövrlərdə xeyli inkişaf edib.

Konstitusiyanın 50-ci  Maddəsində  vətəndaşların istədiyi  informasiyanı qanuni yolla axtarmaq,  əldə etmək və ötürmək hüququ təsbit olunub.
“İnformasiya , informasiyalaşma  və informasiyanın mühafizəsi” haqqında Qanunda  dövlət orqanlarının fəaliyyətinin  açıqlığı prinsip kimi qəbul edilib. Dövlət orqanları  və  Bələdiyyələr  tərəfindən vətəndaşların  informasiya  təminatının reallaşması üçün informasiya ehtiyatlarının yaradılması vəzifəsi qeyd olunub.

Vətəndaşların informasiya azadlığının gerçəkləşməsinin bütün mexanizmlərini açıqlayan əsas QANUN  yuxarıda qeyd olunduğu kimi 2005-ci ildə qəbul edilən İnformasiya əldə edilməsi haqqında Qanun olub.
Məhz  bu sənəddə ilk dəfə olaraq  qeyd olunub ki,  dövlət orqanlarının informasiya açıqlığı təmin edilməli, bu məqsədlə yeni texnologiyalar tətbiq edilməli , dövlət  qurumları  və  bələdiyyələr  tərəfindən  vətəndaşların informasiya təminatının gerçəkləşməsi üçün İnternet resurslar yaradılmalı və  o daim yeniləşdirilməlidir.
Bu Qanunun 29-cu  Maddəsində  açıqlanması zəruri olan informasiyaların Siyahısı  verilib.
İnformasiya  azadlığının reallaşması sahəsində əsas prinsiplər  qeyd olunub. İnternet resurslara  verilən tələblər  müəyyən olunub.
Qanunun  icrası istiqamətində  Prezident tərəfindən Fərman imzalanıb və   xeyli sayda  Qanunlara  dəyişikliklər edilib.
Dövlət  qurumlarında informasiya  infrastrukturunun yaradılması təsdiq olunub. Ancaq  bununla  belə  bu  cür strukturların yaradılması istiqamətində əksər  dövlət  qurumlarında konkret addımlar atılmayıb.
2007-ci ildə  Nazirlər Kabineti tərəfindən “ Dövlət  orqanlarının və Bələdiyyələrin internet resurslarının formalaşdırılması Qaydaları” təsdiq olunub.
Hazırda dövlət orqanlarına  məxsus  informasiya sistemləri  və  informasiya  resurslarının Reyestri  haqqında  normativ sənəd  üzərində iş  aparılır.

Monitorinqi  zəruri edən amillər
Son dövrlərdə cəmiyyətin ən müxtəlif  sahələrinə ciddi  dəyişikliklər  baş  verir.  Bu dəyişikliklər təbii ki, hökumətin fəaliyyətin daha çevik qurulmasını, öz  fəaliyyəti ilə  bağlı daha çevik  və effektiv formada informasiya açıqlanmasını tələb edir. Bu  baxımdan hökumət  strukturlarında İnformasiya  texnologiyalarından  istifadə edilməsi  xeyli sürətlənib. Elektron Azərbaycan  pRoqramı  artıq  2 ildir  ki icra olunmağa  başlayıb. İctimaiyyət  və  biznes  strukturlar tərəfindən dolğun  və  hərtərəfli informasiyaya , dəqiq informasiyaya ehtiyac  çoxalıb. Dəyişikliklər  sürətləndikcə, cəmiyyət daha dolğun, daha çevik və daha dəqiq informasiya əldə etmək istəyir.
Hökumətin fəaliyyəti ilə  bağlı  bu cür informasiyaları  əldə olunması sahəsində  müəyyən irəliləyişlər olsa da xeyli sayda problemlər  qalmaqdadır. Dövlət qurumlarında yeni texnologiyaların tətbiqi ən  yaşı halda  ancaq dövlət  məmurunun işinin asanlaşmasına , onun rahatlığının təmin olunmasına yönəlib. Bu cür texnologiyaların tətbiqində məhz vətəndaşın informasiya alınması prosesinin yaxşılaşdırılmasına  hələlik yetərincə diqqət yetirilmir. 
Eyni zamanda  hökumətin özü tərəfindən informasiya azadlığı sahəsində hər  hansı  bir  analizin, monitorinqin  aparılmamağı  problemi  daha da ciddiləşdirir.
Bununla  belə ölkədə müxtəlif  ictimai qurumlar tərəfindən  mütəmadi olaraq  belə  araşdırmalar aparılır.
Dövlətə  məxsus  ictimai əhəmiyyətli informasiyaların əldə edilməsi  vəziyyətinin öyrənilməsi , monitorinq  olunması istiqamətində bir  sıra  Layihələr  gerçəkləşdirilib
İlk dəfə olaraq  sistemli  formada , xüsusi  Metodika əsasında bu  cür monitorinq  Multimedia  Mərkəzi tərəfindən,  bu ildən isə İnformasiya Azadlığının İnkişafı Koalisiyası tərəfindən gerçəkləşdirilməyə başlanıb.

Ötən il  aparılan Monitorinqdən sonra  qeyd etmək lazımdır ki, bu sahədə  xeyli irəliləyiş  baş  verib. Əksər  dövlət  qurumları  öz rəsmi resursları yaradıblar  , bir  sıra  qurumlar  isə  saytlarını yenidən qurublar.

Ötən il  aparılan Monitorinqin nəticələri təxminən ondan ibarət olub ki, dövlət  qurumların  böyük əksəriyyətinin rəsmi  saytları qanunvericiliyin tələblərinə  yetərincə cavab vermirdi. İnformasiya-məlumat xarakterli , istifadəçinin tələbatını ödəyəcək informasiyalar  olduqca azdır.
Monitorinqin Metodikası

Monitorinqin predmeti olaraq dövlət orqanlarının rəsmi internet  saytlarında yerləşdirilən informasiyanın  mövcud qanunvericiliyin tələblərinə  həmçinin internet resurslarla  bağlı ümumi qəbul olunmuş normalara  cavab verməsi araşdırılıb.
Monitorinqin obyekti olaraq 40  dövlət  orqanının İnternet saytı  analiz olunub.
Monitorinq İnformasiya Azadlığının İnkişafı Koalisiyasının ekspertləri tərəfindən aparılıb.
Monitorinqin müddəti: 01 iyun – 01 oktyabr 2007

Monitorinqin Məqsədi: Dövlət orqanlarının informasiya açıqlığının cari vəziyyətini müəyyən etmək 

Monitorinq prosesini gerçəkləşdirmək üçün xüsusi Metodika hazırlanıb. Bu Metodikada əsasən aşağıdakılar öz əksini tapıb: 

1. Saytların informasiya təminatını araşdırmaq üçün parametrlər hazırlanıb. Bu parametrlər 4 Blok üzrə qruplaşdırılıb:
Blok 1. Dövlət qurumu haqqında məlumat( struktur, əsasnamələr, ünvanlar, 
              vəzifəli şəxslər, ştat cədvəlləri  və s.  haqqında  və s.)

Blok 2. Dövlət qurumunun fəaliyyəti ( cari fəaliyyət, qanunvericilik, tədbirlər, işə 
              qəbul, informasiya  resursları, statistik məlumatlar, satınalmalar, tenderlər, 
              büdcə,  proqramlar  və s.)

Blok 3. Xidmətlər (ictimai xidmətlər, onların qiymətləri, OnLine  və interaktiv 
              xidmətlər, lisenziyalar, rüsumlar  və icazələrlə  bağlı və s.)

Blok 4. Texniki və texnoloji tələblər (Saytın müxtəlif brauzerlərdə açılması və 
             məlumatların düzgün oxunuşu,  axtarış sistemi, xarici dil, xarici görünüşü,  naviqasiya sistemi, keçidlər və s.)

2. Hər bir Parametrin sosial əhəmiyyətlik əmsalları müəyyən edilib

Müxtəlif parametrlər üzrə sosial əhəmiyyətlilik dərəcəsi müxtəlif olduğundan buna  uğun olaraq əmsallar hazırlanıb. Hansısa İnformasiyanın dövlət orqanlarının saytında yerləşməsinin zəruriliyi monitorinq prosesində nəzərə alınıb, yalnız  konkret dövlət orqanının saytında yerləşməli olan informasiyanın qiymətləndirilməsi aparılmayıb.

3. Kriteriyalar hazırlanıb. Hər  bir  Parametrin kriteriyalara uyğun olaraq qiymətləndirilməsi aparılıb.

Kriteriya olaraq informasiyanın kəmiyyət  və keyfiyyət  göstəriciləri əsas götürülüb:
Kəmiyyət

· İnformasiyanın saytda mövcud olub – olmamağı
Keyfiyyət 

- aktuallıq
- dolğunluq
4. Yekun göstəricilər  sosial əhəmiyyətlilik nəzərə alınmaqla hesablanıb
5. Hər bir dövlət  qurumunun saytı üzrə Yekun icmal hazırlanıb
6. Hər  bir dövlət  qurumunun saytı üçün Tövsiyələr hazırlanıb

7. Ümumi Reytinq Cədvəli hesablanıb 

Monitorinqin nəticələri
Dövlət orqanlarının İnformasiya  açıqlığı üzrə 
Reytinq Cədvəli
Cədvəl 1.
	№
	Dövlət orqanının adı
	Rəsmi saytı
	İnformasiya açıqlığı(faizlə)

	1
	Vergilər Nazirliyi 
	www.taxes.gov.az  
	46.5

	2
	Rabitə və İnformasiya Texnologiyaları Nazirliyi
	www.mincom.gov.az
	46

	3
	Daxili İşlər Nazirliyi
	www.mia.gov.az 
	34.7

	4
	Dövlət Gömrük Komitəsi
	www.az-customs.net
	30.7

	5
	Təhsil Nazirliyi
	www.edu.gov.az
	30

	6
	Ədliyyə Nazirliyi
	www.justice.gov.az 
	28.8

	7
	Nəqliyyat Nazirliyi   
	www.mot.gov.az  
	27.6

	8
	Dövlət Neft Şirkəti
	www.socar.gov.az
	25.8

	9
	Maliyyə Nazirliyi
	www.maliyye.gov.az 
	25.1

	10
	Xarici İşlər Nazirliyi
	www.mfa.gov.az   
	23.7

	11
	Səhiyyə Nazirliyi
	www.sehiyye.gov.az
	23

	12
	İqtisadi İnkişaf Nazirliyi
	www.economy.gov.az  
	22

	13
	Dövlət Neft Fondu
	www.oilfound.az 
	21.7

	14
	Milli Bank  
	www.nba.az
	21

	15
	Gənclər və İdman Nazirliyi
	www.mys.gov.az  
	19

	16
	Auditorlar Palatası 
	www.audit.gov.az  
	17.6

	17
	Azərbaycan Respublikası Prezidentinin rəsmi saytı
	www.president.az
	17.3

	18
	Sumqayıt İcra Hakimiyyəti
	www.sumqayit-ih.gov.az 
	16.4

	19
	Tələbə Qəbulu Üzrə Dövlət Komissiyası
	www.tqdk.gov.az
	16

	20
	Dövlət Qulluğunu İdarəetmə Şurası Yanında Korrupsiyaya Qarşı Mübarizə Üzrə Komissiya 
	www.commission-anticorruption.gov.az 
	15.3

	21
	Ekologiya və Təbii Sərvətlər Nazirliyi
	www.eco.gov.az
	15

	22
	Dövlət Əmlakının İdarə Edilməsi Üzrə Dövlət Komitəsi
	www.stateproperty.gov.az
	14.9

	23
	Hesablama Palatası
	www.ach.gov.az
	14.3

	24
	Milli Təhlükəsizlik Nazirliyi  
	www.mns.gov.az 
	14.1

	25
	Dövlət Statistika Komitəsi 
	www.azstat.org
	11.4

	26
	Dini Qurumlarla İş Üzrə Dövlət Komitəsi
	www.addk.net 
	11.3

	27
	Baş Prokurorluq
	www.genprosecutor.gov.az
	10.7

	28
	Standartlaşdırma, Metrologiya və Patent Üzrə Dövlət Agentliyi 
	www.azstand.gov.az 
	10.2

	29
	Prezident Yanında Qiymətli Kağızlar Üzrə Dövlət Komitəsi 
	www.scs.gov.az
	9.5

	30
	Baş Dövlət Yol Polisi İdarəsi
	www.dyp.gov.az 
	9

	31
	Dövlət Sosial Müdafiə Fondu
	www.sspf.gov.az 
	8.5

	32
	Konstitusiya Məhkəməsi
	www.constitutional-court-az.org
	8.3

	33
	Bakı Şəhər  İcra Hakimiyyəti
	www.bakucity.az
	8.2

	34
	Müəllif Hüquqları Agentliyi 
	www.copag.gov.az
	7.8

	35
	Qaçqınların və Məcburi Köçkünlərin İşləri Üzrə Dövlət Komitəsi
	www.refugees-idps-committee.gov.az
	7.4

	36
	Milli Məclis

(Yeni rəsmi sayt hazırlanır)


	www.meclis.gov.az
	7.3

	37
	Nazirlər Kabineti
	  www.cabmin.gov.az
 
	7.2

	38
	İnsan Hüquqları Müvəkkili
	www.ombudsman.gov.az
	4.5

	39
	Satınalmalar  Üzrə Dövlət Agentliyi
	www.tender.gov.az
	4.3

	40
	Milli Televiziya və Radio Şurası  
	www.ntrc.gov.az   
	4


Rəsmi saytları fəaliyyət göstərməyən və olmayan dövlət qurumları

Cədvəl 2
	1
	Fövqəladə Hallar Nazirliyi
	Rəsmi saytı yoxdur
	

	2
	Mədəniyyət  və Turizm Nazirliyi
	www.culture.az 

Fəaliyyət  göstərmir
	hazırlanır

	3
	Sənaye  və Energetika  Nazirliyi
	Rəsmi saytı yoxdur
	

	4
	Müdafiə Nazirliyi
	Rəsmi saytı yoxdur
	

	5
	Müdafiə Sənayesi Nazirliyi
	Rəsmi saytı yoxdur
	

	6
	Əmək və Əhalinin Sosial Müdafiəsi Nazirliyi
	www.mlspp.gov.az
Fəaliyyət  göstərmir
	

	7
	Ailə , Qadın və Uşaq Problemləri DK
	Rəsmi saytı yoxdur
	

	8
	Dövlət Şəhərsalma  və Arxitektura Komitəsi
	Rəsmi saytı yoxdur
	

	9
	Tarif Şurası
	Rəsmi saytı yoxdur
	hazırlanır

	10
	Dövlət Miqrasiya Xidməti
	Rəsmi saytı yoxdur
	


Bu mərhələdə monitorinq olunmayan dövlət  qurumları 
Cədvəl 3.
	1
	Xarici Ölkələrdə Yaşayan Azərbaycanlılarla İş üzrə Dövlət Komitəsi
	www.diaspora.gov.az 
	

	2
	Dövlət Torpaq və  Xəritəçəkmə Komitəsi
	www.dtxk.gov.az 
	

	3
	Kənd Təsərrüfatı Nazirliyi
	www.agro.gov.az 
	

	4
	Daşınmaz Əmlakın Dövlət Reyestri Xidməti
	www.dedrx.gov.az 
	

	5
	Dövlət Qulluğunu İdarəetmə Şurası
	http://www.csc.gov.az
	


Reytinq  Cədvəlində 1-ci yer 46.5 % informasiya  açıqlığı olan Vergilər Nazirliyinə  məxsusdur. Bu qurum uzun müddətdən bəri öz  İNTERNET resursu  vasitəsilə vətəndaşlarla  birbaşa çevik  əlaqələrin  qurulmasına  diqqət yetirməsi ilə  fərqlənib. Mütəmadi olaraq  sayt yeniləşdirilir. Xüsusilə istifadəçinin maraqlarına uyğunlaşmaya diqqət  yetirilib. Son dövrlərdə  bir  sıra  xidmətlərin də saytdan istifadə etməklə elektron formada göstərilməsi təklif olunur. Saytda 40  parametrdən əksəriyyəti üzrə müəyyən informasiya olsa da , təxminən 6 parametr üzrə ümumiyyətlə informasiya yerləşdirilməyib. Öz sahəsi ilə əlaqəli  dövlət sirri təşkil edən məlumatların siyahısı, dövlət büdcəsi, müxtəlif  sazişlərin mətnləri  və s. haqqında informasiya yerləşdirilməyib.

Reytinq Cədvəlində informasiya  açıqlığı üzrə 2-ci yeri RİTN tutub.

Bu saytda Monitorinq aparılan 40 parametrin xeyli hissəsi üzrə informasiya  yerləşdirilib. Bu qurum tərəfindən rəsmi  internet resurs  tamamilə yenidən qurulub . Ötən ilki Reytinq  göstəricisi də 2-ci yer olub.  Bu ilki monitorinqin nəticəsinə əsasən İnformasiya  açıqlığı təxminən 46% təşkil edib. Bununla  belə elə bu rəqəmdən də görmək mümkündür ki, qurumun saytında yerləşdirilən informasiyanın həcmi  və keyfiyyəti qanunvericiliyin tələblərinə  tam  cavab vermir. Elektron xidmətlərə ümumiyyətlə diqqət yetirilməyib. Bir  neçə parametr üzrə informasiya  yoxdur. Məsələn, beynəlxalq Sazişlərin mətnləri, Tenderlərin nəticələri haqında, Tezlik Cədvəli, RİTN tərəfindən hazırlanan bəzi Təkliflər  haqqında yetərli məlumat əldə etmək mümkün deyil . Sonradan apardığımız  müşahidələr  nəticəsində məlum olub ki,  Monitorinq prosesində  ekspertlər  tərəfindən hazırlanan Tövsiyələrin xeyli hissəsi  bu qurumun informasiya strukturu tərəfindən nəzərə alınıb.  
Reytinq Cədvəlində 3-cü yer Daxili İşlər Nazirliyinə məxsusdur. Bu qurumun İnternet resursunun informasiya açıqlığı 34.7% -dır.  Bu dövlət  qurumu vətəndaşlarla çevik əlaqələrin qurulmasında informasiya texnologiyalarından istifadəyə üstünlük verməsi ilə  fərqlənir. Qurumun Kollegiyasında İnformasiya  texnologiyaların tətbiqi ilə  bağlı məsələnin müzakirəsi bir daha  sübut  edir ki, burada İnternet resursun inkişafına  ciddi münasibət  var. Monitorinqin nəticələrinə görə 40 parametrin 30-u üzrə informasiya yerləşdirilib. İnformasiyanın qruplaşdırılması və  əlçatımlığı müəyyən dərəcədə təmin olunub. Naviqasiya  effektiv qurulub. Lakin bununla  belə  burada da mövcud tələblər  baxımından informasiya  ehtiyatı hələlik yetərli hesab oluna  bilməz. Xüsusilə də  informasiyaların yeniləşdirilməsi  və əhatəlilik olduqca  ləng aparılır. DİN-nin nəzarətində olan digər qurumların açıqlığı yetərincə inkişaf etdirilməyib. Əgər RİTN-nin saytında onun nəzarətində olan və ya onunla əlaqədə olan əksər digər qurumların da resurslarına keçidlər  qoyulubsa  və onlar aktivdirlərsə  hələlik DİN-də bu yetərli deyil. Burada da digər  qurumlarda olduğu kimi büdcə ilə bağlı, tenderlərlə  bağlı informasiyalara rast gəlmək olmur.
Beləliklə ilk üç yer üzrə orta informasiya  açıqlığı  səviyyəsi təxminən 42.4%-dir. 

40 dövlət qurumu üzrə orta informasiya açıqlığı göstəricisi təxminən 17.5 % olub.

İlk üç yerdən sonra informasiya açıqlığı üzrə ən yaxşı göstəricilər  müvafiq olaraq Dövlət Gömrük Komitəsi, Ədliyyə Nazirliyi, Təhsil Nazirliyi, Nəqliyyat Nazirliyi, Dövlət Neft Şirkəti, Maliyyə Nazirliyi, Xarici İşlər Nazirliyinə məxsusdur. Bu qurumların rəsmi resurslarında bir  sıra  parametrlər üzrə müəyyən dərəcədə əhatəlilik təmin olunub. 

Reytinq Cədvəlində orta mövqedə olan dövlət orqanlarının informasiya  açıqlığı səviyyəsi təxminən 26 %-dir.  Məsələn,  bu qurumlardan yalnız  4-də  büdcə və onun icrası ilə  bağlı, Tenderlər  və müsabiqələrlə  bağlı  cəmi  3 dövlət qurumunda, böş iş yerləri ilə  bağlı  cəmi 9 Resursda, satınalmalarla  bağlı isə  cəmi  bir  neçə saytda informasiya  tapmaq olar.
Reytinq Cədvəlində informasiya  açıqlığı üzrə ən aşağı yerləri  Milli Televiziya və Radio Şurası , Satınalmalar  Üzrə Dövlət Agentliyi, Nazirlər Kabineti, Milli Məclis, İnsan Hüquqları Müvəkkili,  Müəllif Hüquqları Agentliyi , Bakı şəhər İcra Hakimiyyəti tutub.

Ən aşağı yerləri bölüşdürən dövlət  qurumlarının orta informasiya  açıqlığı səviyyəsi 6.5 %  təşkil edir. 

Kifayət qədər ictimai əhəmiyyət kəsb edən Fövqəladə Hallar Nazirliyi, Mədəniyyət  və Turizm Nazirliyi, Sənaye  və Energetika  Nazirliyi, Müdafiə Nazirliyi , Müdafiə Sənayesi  Nazirliyi , Tarif Şurası  və Miqrasiya Xidmətinin internet  resursları  hələ ki hazırlanmayıb

Dövlət orqanlarının saytlarında informasiyanın mövcudluq səviyyəsi
Ümumiyyətlə dövlət  qurumlarının saytlarında  daha çox  aşağıdakı  növ informasiyalar yerləşdirilir:

Monitorinq  aparılan orqanlarda ən çox açıqlanan  informasiyaların yerləşməsi səviyyəsi aşağıdakı kimidir:

Cədvəl 4.

	№
	Parametrlər
	Göstərici

	1
	Əlaqə, ünvan ( telefon, faks, elektron poçt ünvanları, poçt ünvanı )  
	49%

	2
	Dövlət qurumunun strukturu, ərazi təşkilatları,  tarixi və s.
	35%

	3
	Hüquqi-normativ sənədlər
	31%

	4
	Müxtəlif Proqramlar, layihələr haqqında cari  məlumatlar
	23%

	5
	Dövlət qurumunun ən yüksək vəzifəli şəxsləri haqqında məlumatlar
	22%

	6
	Ümumiləşdirilmiş statistik məlumatlar
	20 %


Monitorinq olunan qurumların 50% -nin  resursları texniki-texnoloji cəhətdən normal hesab olunub.
Burada ən çox rast gəlinən çatışmazlıqlar sayt üzrə axtarış sətrinin olmaması, digər ən geniş yayılmış xarici dildə səhifələrin boş olmasını göstərmək olar. Demək olar ki, əksər saytda abunəçilik fəaliyyəti nəzərə alınmayıb. Bir sıra hallarda isə müxtəlif animasiyalara və vizual görüntülərin həcmlərinə fikir verilməyib , nəticədə bu qurumların saytları ağır  yüklənir.

Bu  baxımdan ən pis vəziyyət Milli Məclis , Milli Teleradio Şurası, Satınalmalar üzrə Komitəsi, Müəllif Hüquqları Agentliyi, Dövlət Əmlakının İdarə edilməsi üzrə Dövlət Komitəsindədir

Hətta ən yaxşı və orta göstəriciyə  malik olan  qurumların  resurslarında ümumiyyətlə açıqlanmayan informasiyalar var. 
Bunlar əsasən aşağıdakılardır:
Cədvəl 5.

	№
	Parametrlər
	Göstərici

	1
	Tenderlər, müsabiqələr, dövlət satınalmaları haqqında məlumatlar
	5 %

	2
	Dövlət qurumunun büdcəsi və onun icrası  haqqında  
	5 %

	3
	Öz sahəsi ilə əlaqəli dövlət sirri təşkil edən məlumatların siyahısı
	6%

	4
	Xidmətlər, tələb olunan sənədlər, formalar  və s.
	6 %

	5
	Boş iş yerləri ,namizədlərə  verilən tələblər, müsabiqə qaydaları
	8%

	6
	Xidmətlər, onların qiymətləri və tariflər
	10 %

	7
	Rəhbər işçilərin qəbul saatları , qəbul qaydaları
	12 %


Hesabatda  qeyd olunduğu kimi  4 Blok üzrə Monitorinq  aparılıb. Yəni 40  Parametr 4 Blok üzrə qruplaşdırılıb. Ən geniş informasiya verilən sahə “Dövlət qurumu haqqında məlumat”, yəni 1-ci Blok olub.
Dövlət  qurumları özlərinə məxsus olan informasiya  resursları , məlumat  bazaları,  reyestrlər haqqında  və bu  cür resurslara giriş haqqında məlumat verməkdə  maraq  göstərmirlər.

Ən ciddi məqamlardan biri  də  çoxsaylı Dövlət Proqramları haqqında məlumatların saytlarda yerləşdirilməsi  vəziyyəti ilə  bağlıdır.

Bir neçə dövlət  qurumunu  çıxmaq şərtilə əksər  Dövlət  Qurumları Dövlət Proqramları və onların icrası  haqqında  informasiyanı çox  xəsisliklə  verirlər

Yerləşdirilən informasiyalar  yalnız proqram çərçivəsindəki  hansısa  tədbirin keçirilməsi ilə  bağlı olur


Dövlət  qurumlarının fəaliyyəti üzərində ictimai nəzarətin  gerçəkləşdirilməsi üçün əsas  vacib informasiya  həm də  bu qurumlar tərəfindən  həyata keçirilən yoxlamalarla  bağlıdır. Təəssüf ki,  bu tip informasiyalara da  nadir  hallarda rast  gəlmək olur.

Dövlət  qurumlarında  vətəndaşların informasiya  sorğularının qəbulu, ümumi müraciətlərinin qəbulu qaydaları, bununla  bağlı ümumiləşdirilmiş məlumatlara da  az təsadüf olunur.
NƏTİCƏLƏR

1. Monitorinqin nəticələrinə əsasən demək olar ki, 2006-cı ildəki vəziyyətlə müqayisədə dövlət  qurumlarının rəsmi saytlarının informasiya açıqlığı müsbət istiqamətdə dəyişib.

2.  Dövlət  qurumlarının saytlarına  verilən texniki-texnoloji tələblər  rəsmi sənədlərlə  təsdiqlənib. Bu istiqamətdə təşkilati struktur  müəyyən olunub və formalaşdırılıb.

3. İnternetlə  bağlı xərclərin müəyyən hissəsi dövlət  büdcəsində nəzərdə tutulub. 
4. Bir sıra  qurumlar  rəsmi saytlarını tamamilə yenidən qurub və  bununla  bağlı müvafiq struktur formalaşdırıb. 
5. Bir sıra  dövlət  orqanlarının saytlarının yaradılması istiqamətində  işlər  aparılır. Dövlət qurumları tərəfindən ictimai informasiyaların rəsmi saytlarda  yerləşdirilməsi artan istiqamətdə davam edir.
Əsas çatışmazlıqlar

1. Rəsmi saytlar  informasiya  cəhətdən ümumilikdə qanunvericiliyin tələblərinə yetərincə cavab vermir.
2. Əksər  dövlət  qurumları tərəfindən ictimai informasiyaların açıqlanması üçün  internet resursların rolu və əhəmiyyəti yetərincə dəyərləndirilmir.
3. Rəsmi saytlardan vətəndaşlarla interaktiv əlaqənin qurulmasında, elektron formada xidmətlərin göstərilməsində istifadə olunmur.
4. Bir sıra  dövlət  qurumları tərəfindən hələ də rəsmi  saytlar yaradılmayıb.
5. Dövlət orqanlarının internet resursları haqqında , onlara giriş imkanları haqqında vətəndaşlarda yetərli informasiya yoxdur.

Bu çatışmazlıqların aradan qaldırılması üçün

TÖVSİYƏLƏR
1. Dövlət qurumlarında qanunvericilikdə nəzərdə tutulduğu qaydada informasiya strukturu ( informasiyanın emalı, açıqlanması, sorğulara cavab verilməsi , saytın yeniləşdirilməsi , elektron xidmətlərin göstərilməsi  və s. bu kimi işləri yerinə yetirən qurum ) yaradılmalıdır. Dövlət orqanlarında informasiya istehsalı prosesinin çevik və effektiv mexanizmləri hazırlanmalıdır. Dövlət  qurumunun büdcəsində  bu sahə ilə  bağlı  xərclər  ayrıca  qeyd olunmalıdır.
2. Dövlət  qurumlarının saytlarında  İnformasiya əldə edilməsi haqqında Qanunun izahı ilə bağlı, bu Qanunun dövlət  qurumları  qarşısında qoyduğu  vəzifələrlə  bağlı ilə  ayrıca bölmə yaradılmalıdır. 
3. İnformasiya əldə edilməsi haqqında Qanunun icrasına nəzarət məqsədilə yaradılmalı olan İnformasiya müvəkkili institutunun formalaşdırılması sürətləndirilmədir.

4.  Dövlət qurumlarında elektron informasiya istehsalı ilə məşğul olanlar, informasiya infrastrukturuna  cavabdeh şəxslər üçün informasiyaların  yeni texnologiyalar  vasitəsilə açıqlanması  və xidmətlərin elektron formada  təqdim edilməsi sahəsində Treninqlər təşkil olunmalıdır.
5. “Elektron Azərbaycan” Dövlət Proqramında vətəndaş-hökumət  münasibətlərinin  daha çevik formada qurulması ilə  bağlı nəzərdə tutulan  vəzifələr yerinə yetirilməlidir.
6. İnformasiya əldə edilməsi ilə  bağlı Qanunun gerçəkləşməsi istiqamətində  vətəndaşlar arasında maarifçilik işi  aparılmalı, onların sərbəst informasiya əldə etməsi üçün qanunvericilikdə nəzərdə tutulan İctimai İnformasiya  mərkəzləri yaradılmalıdır. 
7. Müxtəlif  dövlət  qurumlarında  İnformasiya  texnologiyalarından istifadə vəziyyətini araşdırmaq  üçün Monitorinq keçirilməli  və bu sahədə mövcud olan kəskin fərqin aradan qaldırılması üçün ciddi tədbirlər görülməlidir.

8. Qanunvericilikdə  nəzərdə tutulan müddət  bitməsinə  baxmayaraq öz rəsmi saytlarını  yaratmayan dövlət  orqanlarının məhkəməyə verilməsi istiqamətində  Vətəndaş Cəmiyyətinin səyləri inkişaf etdirilməlidir.

Multimedia Mərkəzi.

Hesabat İnformasiya Azadlığının İnkişafı Koalisiyası tərəfindən həyata keçirilən “Vətəndaşların informasiya  azadlığının gerçəkləşməsinə dəstək ” Layihəsi çərçivəsində hazırlanıb.

Layihə Conterpart İnternational təşkilatı tərəfindən dəstəklənib.

